ՀԻՄՆԱՎՈՐՈՒՄ
<<ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՆՈՅԵՄԲԵՐԻ 14-Ի ՆԻUՏԻ N 47 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ>>
ՀՀ կառավարության արձանագրային որոշման

  1.
Անհրաժեշտությունը
 Հայաuտանի Հանրապետության կառավարության 2013 թվականի նոյեմբերի 14-ի նիuտի N47 արձանագրությունով հավանության արժանացած <<11. Բնապահպանության ոլորտի նորարարական ֆինանսա​տնտեսական մեխանիզմների ստեղծման հայեցա​կար​գից բխող խնդիրների իրականացման միջոցառումների ծրագրին հավանություն տալու մասին>> արձանագրային որոշման  հավելվածի
- 1-ին կետով նախատեսված միջոցառման շրջանակներում ՀՀ բնապահպանության նախարարության կողմից մշակվել և սահմանված կարգով ներկայացվել է շահագրգիռ գերատեսչությունների քննարկմանը <<Էկոհամակարգային ծառայությունների մասին>> ՀՀ օրենքի նախագիծը, որով նախատեսվում է ՀՀ-ում ներդնել էկոհամակարգային ծառայությունների հետ կապված սկզբունքներն ու իրավահարաբերությունները: Ստացված առաջարկությունների և դիտողությունների հիման վրա առաջացել է նախագիծը ևս մեկ անգամ քննարկելու անհրաժեշտություն, որը հնարավոր չէ իրականացնել սույն միջոցառման կատարման համար սահմանված ժամկետներում:

- 3-րդ կետով նախատեսված է <<Կանաչ տնտեսության ներդրման սկզբունքների հայեցակարգին հավանություն տալու մասին>> ՀՀ կառավարության արձանագրային որոշման նա​խա​գծի մշակում>> միջոցառումը, որը նախատեսված է իրականացնել միջազգային ֆինանսավորմամբ և որպես ժամկետ սահմանված է 2015 թվականի 4-րդ եռամսյակը: Ներկայումս անհրաժեշտություն է առաջացել կատարել նշված միջոցառման կատարման ժամկետների փոփոխություն` հիմք ընդունելով կատարման պատասխանատու մարմնի` ՀՀ էկոնոմիկայի նախարարության, հետևյալ հիմնավորումները.
<<Կանաչ տնտեսության>> սկզբունքների ներդրման ուղղությամբ աշխատանքներն իրականացնելու նպատակով համագոր​ծակ​ցութ​​յուն է ձևավորվել ՄԱԶԾ Հայաստանի գրասենյակի հետ: Մասնավորապես, ՄԱԶԾ Աղքա​տութ​յան և բնապահպանության նախաձեռնության շրջանակներում ՄԱԶԾ Հայաս​տանի գրասենյակի տեխնիկական աջակցությամբ նախապատրաստական աշխա​տանք​ներ են իրականացվել կանաչ տնտե​սության քաղաքա​կանության հայեցակարգային շրջանակի և կանաչ հաշիվների ներդրման լայնածավալ ծրագրի նախագծի պատրաստման ուղղությամբ: Վերջինիս հիման վրա ծրագրի ամբողջական իրականացումն ապահովելու նպատակով ռեսուրսների ներգրավման համար քայլեր ակնկալվում է ձեռնարկել 2016 թվականի ընթացքում:

 <<Կանաչ տնտեսության>> առավել արդյունավետ համակարգի ներդրման համար նպատակահարմար է համապատասխան հայեցակարգի մշակումն իրականացնել վերոնշյալ համագործակցության ընթացքում ձեռք բերված վերջնական արդյունքների հիման վրա: 
- հիմք ընդունելով ՀՀ ֆինանսների նախարարության առաջարկությունը, համաձայն որի ծրագրի 4-րդ կետով նախատեսված <<Կանաչ ներդրումների սխեմա>>-յի օրինակով քաղաքացիական ներդրումային շրջանառու հիմնադրամի ստեղծման վերաբերյալ ՀՀ կառավարությանը առաջար​կությունների ներկայացում>> միջոցառման իրականացումը բխում է 3-րդ կետով նախատեսված <<Կանաչ տնտեսության>> սկզբունքների ներդրման գործընթացից, նպատակահարմար է սույն միջոցառման կատարման ժամկետը ևս համապատասխանաբար երկարաձգել:
  2. Ընթացիկ իրավիճակը և խնդիրները

Ելնելով վերոգրյալից արձանագրային որոշման նախագծով առաջարկվում է «Էկոհամակարգային ծառայությունների մասին» Հայաստանի Հանրապետության օրենքի նախագիծը և <<Կանաչ տնտեսության ներդրման սկզբունքների հայեցակարգին հավանություն տալու մասին>> ՀՀ կառավարության արձանագրային որոշման նա​խա​գիծը ՀՀ կառավարության քննարկմանը ներկայացնելու ժամկետները հետաձգել համապատասխանաբար մինչև 2016թ. 1-ին եռամսյակ և 2017թ. 2-րդ եռամսյակ, իսկ <<Կանաչ ներդրումների սխեմա>>-յի օրինակով քաղաքացիական ներդրումային շրջանառու հիմնադրամի ստեղծման վերաբերյալ ՀՀ կառավարությանը առաջար​կությունների ներկայացման ժամկետ սահմանել 2018թ. 2-րդ եռամսյակը:
3 . Տվյալ բնագավառում իրականացվող քաղաքականությունը


Տվյալ բնագավառում իրականացվող քաղաքականությունն ամրագրված է ՀՀ կառավարության կողմից հավանության արժանացած բնապահպանության ոլորտի նորարարական ֆինանսատնտեսական մեխանիզմների ստեղծման հայեցա​կար​գում:
  4.  Կարգավորման նպատակը և բնույթը
      Արձանագրային որոշման նախագծով առաջարկվում է Բնապահպանության ոլորտի նորարարական ֆինանսա​տնտեսական մեխանիզմների ստեղծման հայեցա​կար​գից բխող խնդիրների իրականացման միջոցառումների ծրագրին հավանություն տալու մասին>> արձանագրային որոշման հավելվածի
· 1-ին` <<Էկոհամակարգային ծառայությունների մասին» Հայաստանի Հանրապետության օրենքի նախագծի ՀՀ կառավարություն ներկայացման <<2015 թվականի 4-րդ եռամսյակ>>  ժամկետը երկարաձգել մինչև <<2016 թվականի 1-ին եռամսյակ>>:

  - 3-րդ` <<Կանաչ տնտեսության ներդրման սկզբունքների հայեցակարգին հավանություն տալու մասին>> ՀՀ կառավարության արձանագրային որոշման նա​խա​գծի ՀՀ կառավարություն ներկայացման <<2015 թվականի 4-րդ եռամսյակ>>  ժամկետը երկարաձգել մինչև <<2017 թվականի 2-րդ եռամսյակ>>,
· 4-րդ կետով նախատեսված <<Կանաչ ներդրումների սխեմա>>-յի օրինակով քաղաքացիական ներդրումային շրջանառու հիմնադրամի ստեղծման վերաբերյալ ՀՀ կառավարությանը առաջար​կությունների ներկայացման ժամկետները երկարաձգել մինչև  2018 թ. 2-րդ եռամսյակ:
5. Նախագծի մշակման գործընթացում ներգրավված ինստիտուտները և անձինք

Նախագծի մշակումն իրականացրել է ՀՀ բնապահպանության նախարարությունը` <<Կանաչ տնտեսության ներդրման սկզբունքների հայեցակարգին հավանություն տալու մասին>> ՀՀ կառավարության արձանագրային որոշման նա​խա​գծի մասով` ՀՀ էկոնոմիկայի նախարարության առաջարկությամբ։

 6.
Ակնկալվող արդյունքը

Նախագծի ընդունմամբ կսահմանվեն բնապահպանության ոլորտի նորարարական ֆինանսա​տնտեսական մեխանիզմների ստեղծման հայեցա​կար​գից բխող խնդիրների իրականացման միջոցառումների ծրագրին հավանություն տալու մասին>> արձանագրային որոշման  հավելվածի 1-ին, 3-րդ  և 4-րդ կետերով նախատեսված  միջոցառման կատարման ավելի իրատեսական ժամկետներ:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
<<ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՆՈՅԵՄԲԵՐԻ 14-Ի ՆԻUՏԻ N 47 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ>> Հայաստանի Հանրապետության կառավարության արձանագրային որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
<<ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՆՈՅԵՄԲԵՐԻ 14-Ի ՆԻUՏԻ N 47 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ>> Հայաստանի Հանրապետության կառավարության արձանագրային որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացումներ կամ նվազեցումներ չեն սպասվում: 

